
Mans, Vroue en Bybelse Gelykheid
deur Christene Vir Bybelse Gelykheid

Die Bybel leer die volle gelykheid van mans en vroue in die Skepping en Verlossing
verhaal (Gen 1:26-28, 2:23, 5:1-2; | Kor. 11:11-12; Gal 3:13, 28, 5:1).

Die Bybel leer dat God Homself in die totaliteit van die Skrif geopenbaar het, die
gesaghebbende Woord van God. (Mat. 5:18; Joh. 10:35; 2 Tim. 3:16; 2 Pet. 1:20-21).
Ons glo dat die Bybel op ‘n holistiese en tematiese wyse geinterpreteer moet word.
erken ook dat dit noodsaaklik is om ‘n onderskeiding tussen inspirasie en interpretasie
te maak: inspirasie met betrekking tot die goddelike impuls en beheer waardeur die
volle kanoniese Skrif die Woord van God is; interpretasie met betrekking tot die
menslike aktiwiteit waardeur ons probeer om openbaringswaarheid in harmonie met die
totaliteit van die Skrif en die leiding van die Heilige Gees te verstaan. Christene moet
voortdurend hul geloof en praktyke onder die soeklig van die Bybel bring om waarlik
Skrifgetrou te wees.

Bybelse Waarhede
Skepping

1. Die Bybel leer dat beide man en vrou in die beeld van God geskape was, het ‘n
direkte verhouding met God gehad en deel gesamentlik die verantwoordelikheid
om kinders voort te bring en groot te maak, en dat albei heerskappy oor die
skeppingsorde het
(Gen. 1: 26-28).

2. Die Bybel leer dat vrou en man vir volle en gelyke venootskap geskape was. Die
woord “helper” (ezer) wat in Genesis 2:18 gebruik word om die vrou aan te wys,
verwys in die meeste gevalle na God in die Ou Testament. Gevolglik dra die

woord absoluut geen implikasie van vroulike ondergeskiktheid en
minderwaardigheid oor nie.

3. Die Bybel leer dat die vorming van die vrou uit die man die fundamentele
eenheid en gelykheid van mense demonstreer. In Genesis 2:28, 20, dui die
woord “geskik” (kenegdo) op gelykheid en toereikenheid.

4. Die Bybel leer dat man en vrou albei deelname in die Sondeval gehad het: Adam
was nie minder skuldig as Eva nie (Gen 3:6; Rom. 5:12-21; | Kor. 15:21-22).

5. Die Bybel leer dat Adam se heerskappy oor Eva die gevolg van die Sondeval
was, en was daarom nie deel van die oorspronklike skeppingsorde nie. Genesis
3:16 is ‘n voorspelling van die gevolge van die Sondeval eerder as God se
voorgeskrewe, ideale orde.

Verlossing

6. Die Bybel leer dat Jesus Christus gekom het om beide vroue en mans te verlos.
Deur geloof in Christus word ons almal kinders van God, een in Christus, en
erfgename van die seéninge van verlossing, sonder verwysing na rasse —
sosiale — en geslagsonderskeidings (Joh. 1:12-13; Rom. 8:14-17; 2 Kor. 5:17;
Gal. 3:26-28).

Gemeenskap

7. Die Bybel leer dat die Heilige Gees met Pinkster op mans en vroue neergedaal
het. Die Heilige Gees woon in mans en vroue, sonder enige onderskeiding, en
begaaf gelowiges op dieselfde soewereine wyse, sonder om enige voorkeur aan
een geslag bo die ander te skenk (Han. 2:1-21; 1 Kor. 12:7, 11, 14:31).

8. Die Bybel leer dat mans en vroue beide geroep is om hul geestelike gawes te
ontwikkel en om dit te gebruik as rentmeesters van die genade van God. (1 Pet.
4:10-11) Beide mans en vroue is goddelik begaafd en bemagtig om die hele
Liggaam van Christus onder Sy gesag te bedien. (Hand. 1:14, 18:26, 21:9;
Rom. 16:1-7, 12-13, 15; Fil. 4:2-3; Kol. 4:15; verwys ook na Mar.15:40-41,
16:1-7; Luk. 8:1-3; Joh. 20:17-18; vergelyk ook Ou Testament voorbeelde: Rig.
4:4-14, 5:7; 2 Kron. 34:22-28; Pred. 31:30-31; Mig. 6:4).

9. Die Bybel leer dat vroue, sowel as mans die profetiese, priesterlike en koninklike
funksies in die Nuwe Testament-bedeling beoefen. (Han. 2:17-18, 21:9; 1 Kor.
11:5; 1 Pet. 2:9-10; Ope. 1.6, 5:10). Daarom moet die paar geisoleerde
teksverse wat wil voorkom asof dit die algehele verlossingsvryheid van die vrou
beperk, nie op ‘n vereenvoudige wyse geinterpreteer word nie, en is teenstrydig
met die res van die Bybel, maar moet die oorkoepelende leringe van die Skrif in

ag neem en hul verhouding met die konteks van die Skrif geinterpreteer word (1
Kor. 11:2-16, 14:33-36; 1 Tim. 2:9-15).
10.Die Bybel definieer leierskap as die bemagtiging van andere vir bediening, liewer
as om mag oor hulle te beoefen (Mat. 20:25-28, 23:8; Mk. 10:42—-45; Joh. 13:13—
17; Gal. 5:13; 1 Pet. 5:2-3).
Gesin

11.Die Bybel leer dat mans en vroue saam mede-erfgename van die genade van
lewe is en dat hulle gebonde is in ‘n verhouding van wedersydse voorlegging en
verantwoordelikheid (1 Kor 7:3-5; Ef. 5:21; 1 Pet. 3:1-7; Gen. 21:12). Die man
se funksie as “hoof” (kephale) moet verstaan word as self-gewende liefde en
diens in hierdie verhouding van wedersydse voorlegging (Ef. 5:21-33; Kol 3:19;
1 Pet. 3:7).

12.Die Bybel leer dat beide moeders en vaders leierskap in die koestering,
opleiding, dissipline en lering van hul kinders moet beoefen (Ek. 20:12; Lev.
19:3; Deut. 6:6-9, 21:18-21, 27:16; Pred. 1:8, 6:20; Ef. 6:1-4; Kol. 3:20; 2 Tim.
1:5; sien ook Luk. 2:51).

Aanwending
Gemeenskap

1. Die kerk moet die geestelike gawes van vroue en mans erken, ontwikkel en
gebruik op alle betrokkenheidsvlakke van bediening en leringsbedieninge: as
kleingroep-leiers, beraders, fasiliteerders, administrateurs, bodes, nagmaal-
bedieners en raadslede, sowel as in pastorale sorg, lering, prediking en
aanbidding.

As die kerk dit doen, eer dit God as die bron van geestelike gawes. Die kerk sal dan ook
God se mandaat van rentmeesterskap vervul sonder dat die Koninkryk verskriklike
verliese ly wanneer die helfte van die kerk se lede uitgesluit word van posisies van
verantwoordelikheid.

2. Openbare erkenning moet ook aan beide mans en vroue gegee word wat diens-
en leierskapsbedieninge beoefen.

As die kerk dit doen, sal dit eenheid en harmonie demonstreer wat die kenmerke van ‘n

gemeenskap van gelowiges behoort te wees. | ‘n wéreld wat gebroke is deur
diskriminasie en segregasie, sal die kerk haarself disasosieer van wéreldse en

heidense praktyke wat ontwerp is om vroue minderwaardig oor hul vroulikheid te laat
voel. Dit sal keer dat hulle die kerk verlaat en/of die Christelike geloof te verwerp.

Gesin

3. In die Christelike huis, moet man en vrou aan mekaar voorkeur gee sodat elkeen
se voorkeure, begeertes en aspirasies vervul kan word. Huweliksmaats moet nie
daarop uit wees om mekaar te domineer nie, maar moet mekaar in nederigheid
dien en een en die ander belangriker as self ag. In die geval van ‘n beslissende
dooiepunt, moet hulle uitsluitsel kry deur Bybelse metodes van konflikresolusie
aan te wend, eerder as om toe te laat dat een huweliksmaat ‘n besluit aan die
ander opdring.

As hulle dit doen, sal man en vrou help dat die Christelike huis beskerm word teen die
onbehoorlike gebruik van mag en outoriteit deur huweliksmaats en sal die tuiste ook
beskerm word teen vroue- en kindermisbruik wat soms die tragiese gevolge is van ‘n
hiérargiese interpretasie van die man se “hoofskap”.

4. In die Christelike tuiste, moet huweliksmaats leer om die verantwoordelikhede
van leierskap te deel op grond van gawes, kundigheid en beskikbaarheid, en die
huweliksmaat wie die besluit die meeste gaan affekteer, in ag neem.

As hulle dit doen, sal huweliksmaats leer om hul bevoegdhede en komplementariteit te
respekteer. Dit sal voorkom dat een huweliksmaat altyd aan die verloorkant is, en
kruiperige of bedrieglike manipulasie te moet beoefen om hul selfbeeld te beskerm.
Deur hul huwelik op ‘n vennootskapbasis te vestig, sal die huwelikspaar dit beskerm
teen die gety van dooie of gebroke huwelike wat uit ongelykhede in die huwelik spruit.

5. In die Christelike tuiste, moet paartjies wat ‘n leefstyl deel in die vryheid wat hulle
in Christus vind, dit doen sonder om skuldgevoelens te ervaar of om toevlug tot
huigelary te neem. Hulle is vrygestel om uit ‘n onbybelse “tradisionalisme” na
vore te tree en kan hulself verbly in hul wedersydse aanspreeklikheid in Christus.
As hulle dit doen, sal hulle hul gehoorsaamheid aan die Skrif openlik uitdruk, en
hulle sal ‘n voorbeeld wees vir ander pare se soeke na vryheid in Christus, en sal
dan standpunt inneem teen die patrone van dominasie en ongelykheid wat soms
op die kerk en gesin ingestel word.

Ons glo dat Bybelse gelykheid soos uiteengeset in hierdie dokument ten volle
getrou aan die Skrif is.

Ons staan verenig in ons oortuiging dat die Bybel in sy totaliteit die bevrydende
Woord wat die mees effektiewe wyse voorsien vir vroue en mans om hul gawes
wat deur die Heilige Gees gegee was, te beoefen en God sodoende te dien.

